
ічыцца,  што  летам  школьнікі  павінны   
 адпачываць.  Але  з  гэтым  не згадзіліся  
вучні  Брылеўскай школы Дзмітрый Чэ- 

чуноў,  Юрый Храшчэўскі, Віталь Пшанічны 
і  Артур Жураў.  Яны дамовіліся  з  жыхарамі 

вёскі  Каменка   пасвіць  гаспадарскіх  кароў. 
Абмеркавалі  ўмовы:  працоўны дзень  з 7.00. 
да 19.00.,  перапынак на абед  з 12.00. да 14.00. 
Заробак  не  вельмі вялікі, але да капейчыны  
кожны  дзень  дадаецца  3-літровая банка ма- 
лака.  Працаваць  трэба  па  чарзе праз дзень. 
Усе  з  гэтым  згадзіліся,  і справа,  як кажуць, 
пайшла. 

     Кароў  у  каменскім статку няшмат - усяго 
пяць.  Але за  імі патрэбен пільны нагляд,  ды 
і  месцы  трэба ведаць, дзе атавы больш смач- 
нейшыя ды зелянейшыя.  Працы тут хапае. 
     Добра, калі нашы дзеці знаходзяць сабе за- 

нятак і адчуваюць  сваю патрэбнасць.  Добра, 
калі  паняцце  “мазолістыя  рукі”  - не проста 
метафара,  а  жывая  рэальнасць,  якая пачы- 
наецца з дзяцінства.  І якая робіць добры пад- 
мурак працавітасці  і адказнасці на ўсё астат- 
няе жыццё. 
                                                   Мікола ЯЦКОЎ. 
      

  Дзмітрый Чэчуноў у поўнай “баявой гатоўнасці”. 

    

 

    24 жніўня ў Міністэрстве культуры Белару- 
  сі  адбылася  калегія,   асноўным  пытаннем   

 якой   стала  выкананне  платных  паслуг   па  
 выніках першага паўгоддзя 2006 года. Тэмпы рос- 
 ту  платных  паслуг  склалі  112,9%  пры прагноз- 
 ным  паказчыку  ў 110%.  Але не ўсе ўстановы ку- 
 льтуры  выканалі  планы.   Рэзка  знізілася  гэтая  
 л ічба ў Нацыянальнага акадэмічнага Вялікага тэ- 
 атра  оперы (47%) і Беларускага дзяржаўнага зас- 
 лужанага  харэаграфічнага  ансамбля   “Харошкі” 
 (50,2%).  Не  дасягнулі  прагнознага  паказчыка  і   
 айчынныя  музеі.  У большасці выпадкаў звязана  
 гэта  са зніжэннем колькасці наведвальнікаў і не- 

 магчымасцю  перасягнуць  мінулагоднія надзвы- 
 чай высокія паказчыкі.    
 КАМЕНТАРЫЙ     Можа б і не звярнулася ўвага 
 на гэтую інфармацыю,  але вока зачапілася за наз- 
 ву ансамбля “Харошкі” -  яна ж пайшла ад нашай 
 суседняй вёскі Харошкі,  адкуль  родам кіраўнік ан- 
 самбля Валянціна Гаявая.  Чаму “Харошкі” не вы- 
 каналі план па платных паслугах?  Яны ж як доб- 
 ра танцавалі,  так  і  танцуюць.  Але  ім  кажуць: 
“Давайце грошы!”  І  з  кожным разам гэтая лічба 
 расце.  Дзе  “Харошкам” знайсці  выйсце  з  гэтага  
 абсурду? Можа, замест беларускіх народных тан- 
 цаў паказваць стрыптыз?  Дзяўчаты  ж  там, ой,     
 якія прыгожыя!..  Во дзе грошы будуць! 

этага  чалавека ведаюць усе: вось ужо не- 
    калькі  дзесяцігоддзяў  з экранаў беларус- 
   кага  тэлебачання  кожны  вечар  малень- 

кіх  беларусаў  вітае  бессмяротная “Калыхан- 
ка”:  “Доўгі дзень,  цёплы дзень адплывае за аб- 
локі…”    Словы  гэтыя  напісаў  паэт  Генадзь  
Бураўкін.   Яны светлыя і чыстыя.  Яны вель- 
мі  спеўныя.  З  гэтай нагоды шмат беларускіх 
кампазітараў  заўсёды  вельмі  пільна  ўгляда- 
юцца ў вершы Генадзя Мікалаевіча. 
       І  мяне  не абмінула гэта хваляванне - слу- 
хаць  меладычнае   гучанне  бураўкінскіх  вер- 
шаў   і   занатоўваць   іх  на  нотных  аркушах.  
А   потым   адбылося    скрыжаванне   нашых  
жыццёвых  шляхоў,  і   сонечным  віхурам нас 
падхапіла прыязнае сяброўства.  
     З  Бураўкіным  заўсёды цікава. Ён усё разу- 
мее.  У  вачах  ягоных  заўсёды  хаваюцца  хіт- 
рыкі  іроніі  і  ласкавасці.  Але, калі справа да- 
ходзіць  да прынцыповых момантаў,  то гэтую  
гранітную  непахіснасць  няможна  ўзяць  ані- 
якім дынамітам. Прынцыпы ў Бураўкіна про- 
стыя:  шанаваць  Мову і Айчыну,  не  здрадж- 
ваць,  і  -  каб беларусы людзьмі зваліся. 

     Генадзь Бураўкін - не  акопны  паэт.  Ён не 
хаваецца  за  брустверамі  і  надаўбнямі - кож- 
ны  раз  ён  падымаецца  ў  атаку.  І  ведаючы, 
што  сэрца  можа не вытрымаць, усё роўна ім- 
кнецца наперад  - каб захінуць праўду і абара- 
ніць гонар.  Такі  ён  чалавек. 
     А  я  вельмі  ганаруся,  што  ў  россыпу  на- 
шых  песен  таемна  і  непаўторна зіхаціць “Я 
разумею...”  І прыгожа на сэрцы ад хваляван- 
ня  Нэлі  Багуслаўскай  -  першай выканаўцы 
гэтай  неўміручай  песні.  А  ў памяць назаўсё- 

ды ўрэзаўся  ўспамін  Нэлі Захараўны пра тое, 
як  манахі  Жыровіцкага  манастыра  папрасі- 
лі выканаць “Я разумею…” і  якая фантасты- 
чная  цішыня была ў гэты момант у глядзель- 
най зале… 
      Генадзь  Бураўкін   адчувае  подых  свайго 
70-годдзя. Але ўспрымае гэта не асабліва сур’- 
ёзна,  бо  ягоная душа не стамілася здзіўляцца 
свету. Відаць, так і трэба. 
     А я раз-пораз бяру у рукі ягоныя кніжкі -  і 
вясёлкавымі  пырскамі  ляцяць адтуль бураў- 
кінскія аўтографы: 
 
 
 
 
 
 
 
 
 
 
 
 
 
А  я  ў адказ: “Мы - бураўкінцы! Нас - многа!..” 
З Юбілеем, Генадзь Мікалаевіч! Сто лят! 
                                                    Мікола ЯЦКОЎ. 

  Генадзь Бураўкін  і  Ала Яцкова.  29.03.2001 г. 

  Генадзь Бураўкін - Міколу Яцкову:  
“А зараз, Мікола, некалькі слоў пра твае вершы…” 

аседжанне  “Літаратурнай  гасцёўні” ад- 
былося  27  жніўня  ў  памяшканні  Бры- 
леўскай  бібліятэкі   і  было  прысвечана 

70-годдзю  з  дня  нараджэння  лаўрэата Дзяр- 
жаўнай  прэміі імя Янкі Купалы паэта Генад- 
зя Мікалаевіча Бураўкіна. 
     Слухачы  даведаліся  пра  жыццёвы шлях 
паэта,  які  пачаўся 28 жніўня 1936 года ў вёс- 
цы  Шуляціна   Расонскага  раёна  Віцебскай 
вобласці.  А  далей  былі факультэт журналіс- 
тыкі  Беларускага дзяржаўнага Універсітэта, 
кіраўніцтва беларускім тэлебачаннем і радыё, 
адказная  пасада  прадстаўніка Беларусі ў Ар- 

ганізацыі Аб’яднаных Нацый. І заўсёды ства- 
раліся вершы - самыя розныя.  
      Удзельнікі “Літаратурнай гасцёўні” слуха- 
лі творы паэта, прысвечаныя  радзіме, кахан- 
ню. Прагучалі вядомыя песні Міколы Яцкова 
на  вершы  Генадзя  Бураўкіна  “Вечная,  адзі- 
ная, святая”, “Конь незацугляны”.  Адбыліся  
і   прэм’еры   -    упершыню   прагучалі   песні 
“Больш табе не пазваню”  і   “Сустрэнемся на 
Плошчы Незалежнасці”.  

     Мікола Яцкоў  распавёў  пра свае сустрэчы 
з  Генадзем  Бураўкіным,   паказаў аўтографы 
паэта  на  кнігах,  якія  атрымаў ад яго ў пада- 
рунак.  Таксама  былі  прадэманстраваны фо- 
таздымкі сустрэч з Генадзем Мікалаевічам. 
     Напрыканцы прагучаў запіс песні “Я разу- 

 
 

 
 
 
 
 
 
 
 

 
 
 
 

 
мею”  у  выканані заслужанай артысткі Бела- 
русі  Нэлі  Багуслаўскай. 
     “Літаратурная гасцёўня” перагарнула чар- 
говую сваю старонку.  І  ў памяці слухачоў за- 
станецца непаўторная постаць цікавага чала- 
века, дзяржаўнага дзеяча,  таленавітага паэта 
Генадзя Мікалаевіча Бураўкіна,  які ў свае 70 
гадоў застаецца маладым душой і сэрцам.  Бу- 
дуць  яшчэ новыя вершы і песні,  і мы абавяз- 
кова  будзем  чакаць  новых  сустрэч  з  гэтым 
пявучым і нястомным чалавекам. 
      
                                                       Ала ЯЦКОВА, 
    бібліятэкар Брылеўскай сельскай бібліятэкі.  

                           Уважлівыя слухачы. 

   Паседжанне вядуць Мікола Яцкоў і Ала Яцкова. 

Кніжная 
выстава, 
прысвечаная 
творчасці 
паэта 
Генадзя 
Бураўкіна. 

Кацярына і Аліна Арцёмавы з цікавасцю разглядаюць 
                     аўтографы Генадзя Бураўкіна. 

Фотаздымкі 
Юліі 

Яцковай. 

Іван Фаміч Манкевіч (злева) , 1915 г. 
 Арыгінальны памер здымка 89 мм х 139 мм. 

                                          Адваротны бок фотаздымка. 

Невядомы  
прадстаўнік  
сям’і  
Манкевічаў. 
Здымак 1915-1917 г.  
Арыгінальны памер  
здымка 66 мм х  
109 мм. 

       Адваротны бок фотаздымка. 



        Рымскі Папа Бенядзікт XVI 
   засцерагае  католікаў  ад   праз- 
   мернай працоўнай  актыўнасці: 

“Мы  павінны,  як  наказваў святы Бярнард, засцера- 
гаць сябе  ад  небяспекі празмерна актыўнай працоў- 
най дзейнасці, незалежна ад займаемай намі пасады, 
таму што залішнія клопаты часта вядуць да пакут 
духу і бязлітаснасці сэрца. Замест таго,каб занадта 
шмат  працаваць,  людзям  варта знаходзіць час для 
малітвы і глыбокага роздуму над жыццём”. 

 
         Свае думкі наконт хвароб  
   людзей  выказвае  урач-псіха- 
   тэрапеўт   Валерый  Сінельні- 

каў:   “Причины  болезней  скрыты внутри человека. 
Каждый  человек  сам  создаёт  себе   болезнь.  Такие 
внешние  факторы,  как  питание,  инфекции, 
погодные  условия  создают  всего лишь фон для 
развития болезни.  Причина всех болезней - в 
разрушительных мыслях  и  эмоциях  людей,  таких 
как гнев, зависть, раздражение,  обида,  гордыня и 
так далее.  Все  эти негативные эмоции являются 
нашей энергией,  и от них не избавляться надо, а 
трансформировать в по- 
зитивные мысли и  позитивные эмоции. 
     Например, почему болит сердце? Подсказку мож- 
но найти в нашем языке: «какой сердобольный 
человек»  или  «у  меня  камень  лежит  на  
сердце»… То есть,  когда  человек  переживает за 
кого-то,  у него будет  болеть  сердце.  Или, 
допустим, человек чего-то  не  переваривает,  не 
принимает какие-то собы- 
тия.  У  него  непременно  будут  проблемы с 
желудком.  Или что-то гложет человека, что-то  
на него 
давит  -   организм  тут  же  реагирует повышением 
артериального давления... 
     Дети расплачиваются за грехи родителей.  Прак- 
тически  всегда болезни детей -  результат разруши- 
тельных мыслей родителей. 
     Внутренние  ресурсы  человека  безграничны.   Но 
люди  не обращаются к этим возможностям.  У бо- 
льного раком даже не возникает мысли, что опухоль  
у него не просто так выросла, а он её сам себе вырас- 
тил.  С  помощью своих эмоций.  
     В   мире  нет  плохих и хороших энергий. Нет пло- 
хих или хороших людей  -  есть не  умеющие общать- 
ся, взаимодействовать друг с другом.  Только научив- 
шись  искусству  благотворно  взаимодействовать с 
окружающим миром и людьми,  человек сможет по- 
лучать  радость от любых ситуаций.  Природа уст- 
роена  настолько  мудро,   что  человеку  постоянно 
идут подсказки. Например, он получает сигнал в ви- 
де  боли,  но,  вместо  того чтобы понять,  что это 
благо,  что  ему  подсказывают:  остановись,  разбе- 
рись,  где и  что делаешь не так,  начинает глотать 
таблетки. Измените своё отношение к болезни, воз- 
любите её…  Кстати,  боль - это тоже одна из 
здоровых реакций организма.  Поднёс  человек руку к 
ог- 

ню - больно!  Ага, руку сунул не туда, 
куда надо. Сра- 
ботала реакция самосохранения.  А 
голова заболела? 

Может 
быть, голову куда-

то не туда сунул?” 
 
     Даждлівае надвор'е паспрыяла са- 
  праўднаму  грыбному  буму.  Народ, 
  узброіўшыся  кашолкамі  і   нажамі, 
  пацягнуўся ў лес. Вось толькі не ўсе  

 
 
 
 
вяртаюцца пасля “ціхага 

палявання”…  У жніўні ў Брэсцкай вобласці зніклі 
шэсць чалавек,  а ў лясах Гомельшчыны  толькі   за  
апошні  тыдзень  знікла столькі ж грыбнікоў.  
Пакуль толькі двум  з  іх уда- 
лося вярнуцца дамоў. 
 
        Неверагодна, але факт: 
   *  нос  расце  на  працягу  ўсяго    

   жыцця  чалавека; 
   *  каб  зрабіць   кілаграм  мёда, пчала 
павінна абляцець 2 мільёна кветак; 
*  пінгвіны  здольны  падпрыгнуць  у 
вышыню больш, 
чым на паўтара метра; 
*  калі  вы  чырванееце,  ваш страўнік 
чырванее так- 
сама; 

*  шымпанзэ  -  адзіная  жывёла,  якая пазнае сябе ў 
люстэрку. 

 
   Вядомы  беларускі паэт Алег Салтук 

   днямі  адзначыў сваё 60-годдзе.  
Вось 
   адзін яго верш з нізкі,  
прапанаванай 
   “Маладосцю”: 

                          Н  е  м  а  т  а . 
            Гады прабеглі, нібы скразнякі, 
           І скразнякі праносяцца гадамі. 
          І толькі моўчкі напрасткі-
цянькі 
         Ідзе дарога на клады да мамы. 
                            І мама, і дарога - ўсе 
маўчаць. 
                           І сам замоўкнеш 
некалі таксама. 
                          І хочацца ад болю закрычаць, 
                        За ўсё, што праняслося скразнякамі. 
  
       Жывот індыйца Санджу Бхагата 
   быў  такі  раздзьмуты,  што  ўрачы 
   вырашылі  зрабіць аперацыю,  
каб 

ёлетняе     лета      даволі 
  спрыяльнае для нарых- 

         тоўкі  сена.  Травы  вы- 
  раслі  добрыя,   густыя. 
  І  дажджы не даймаюць. 

Толькі працуй. 
    Вось у калгасе імя Ільіча і 
выкарыстоўвалі  цёплыя со- 
нечныя  дні для закладкі як 
мага больш сена. Яго тут на- 
запашана  1067  тон.  І яшчэ 
тон 40 будзе з першага ўкосу. 
     Закладвалі  і  сянаж.  Яго 
прыкладна  3  тысячы   тон. 
Для  гэтай гаспадаркі назва- 
ныя  лічбы  даволі ўнушаль- 
ныя.  А  яшчэ  ж  будуць убі- 
раць кукурузу на сілас. Пад 

гэтай  культурай у гаспадар- 
цы  70  гектараў.  Спадзяюц- 
ца,  што  хопіць  і  яго.  Тым 
больш,   што  паспяваюць  і 
караняплоды,  віды на ўрад- 
жай   якіх   таксама  нядрэн- 
ныя. 
     Безумоўна, поспех працы 
ў  многім  вызначаюць меха- 
нізатары. Асабліва задаволе- 
ны ў калгасе тым,  як працу- 
юць  на  прэспадборшчыках 
Леанід Андрэевіч Баранаў  і 
Фёдар  Уладзіміравіч   Мяш-      
коў. На падборы сена выдзя- 
ляюцца  Міхаіл Маісеенка  і  
Сяргей Бірукоў. На адвозцы  
кармоў  да  месцаў   іх  захоў- 

вання са станоўчага боку па- 
казалі  сябе  браты  Віктар  і 
Васіль  Ляуткі,     Аляксандр 
Пруднікаў. На складзіраван- 
ні сена зноў галоўныя работ- 
нікі  -  механізатары.     Гэта 
Аляксандр  Іваноў  і  Міхаіл 
Куляшоў. 
    Усім ім, хто сумленна пра- 
цуе   на    корманарыхтоўцы, 
пасля  падвядзення  вынікаў 
яе, як запэўнілі ў калгасе, бу- 
дуць    уручаны    грашовыя 
прэміі.  І  немалыя. 
 
                        
                 У. АРТАМОНАЎ.  

20 жніўня 1997 г.  
 
а календары жнівень  -   апошні летні 
 месяц.  Хутка  праляціць  час  і  верас- 
 нёўскі школьны званок пакліча вучняў 
у  невычэрпныя таямніцы ведаў.  Для 

хлопчыкаў і дзяўчынак  пачнуцца заняткі са 
сваімі клопатамі, радасцямі, трывогамі і за- 
смучэннямі. 
    А пакуль у школах раёна заканчваецца кас- 
метычны  рамонт.  Як  жа падрыхтаваліся 
школы  да  новага  навучальнага  года?   Выс- 
вятленне  гэтага пытання і было мэтай на- 
шага наведвання некаторых школ раёна. 
           БРЫЛЕЎСКАЯ НЯПОЎНАЯ  
                   СЯРЭДНЯЯ ШКОЛА 
      Яна  размешчана ў прыгожым  жывапіс- 
ным месцы,  побач растуць ліпы, клёны.  У 
школе  займаюцца  крыху  больш за 90  вуч- 
няў. На дзень нашага прыезду тут поўнасцю 
закончаны касметычны рамонт, і школа га- 
това прыняць сваіх выхаванцаў. 
     Як расказала дырэктар Ніна Міхайлаўна 
 
 
 
 
 
 

Вярыга,  рамонтам  школы  займаліся  самі 
настаўнікі разам з тэхработнікамі.   У шасці 
школьных  кабінетах  тут  паклеены шпале- 
ры, якія радуюць вока сваёй свежасцю.  Па- 
фарбавана  падлога,  вокны.   Зроблены  ра- 
монт спартыўнай залы. 
     Заўважу,  што  ў  школе вучацца дзеці з 5 
па 9 класы. А пачаткоўцы займаюцца ў дру- 
гім будынку, што ў цэнтры вёскі. 
     Па словах дырэктара,  грошы  для правя- 
дзення  рамонту  выдзеліў  мясцовы сельскі 
Савет. 
     Педагагічны  калектыў,   вучні  і   бацькі,  
вядома,  удзячны за аказаную дапамогу. 
     У  сёлетнім  годзе  Брылеўскай няпоўнай 
сярэдняй школе спаўняецца 70 гадоў.  Дата, 
зразумела,   юбілейная.    Таму   кіраўніцтва 
школы  звяртаецца  да  шэфаў  і  былых вы- 
пускнікоў  аб аказанні фінансавай дапамогі 
ў правядзенні юбілею. 
     На развітанне я запытаўся: ці няма праб- 
лем з педагагічнымі кадрамі? 
     - Асаблівых  праблем няма, -  расказвала 
дырэктар Ніна Міхайлаўна Вярыга. -  Праў- 
да,  на замену настаўніцы,  якая знаходзіцца 
ў  дэкрэтным адпачынку,  патрэбны настаў- 
нік пачатковых класаў.  Яшчэ школа чакае 
біёлага. 
                                            А. ДЗЯТЛАЎ. 

і  рэдактар 

Мікола 
ЯЦКОЎ 

Прозвішча падпісчыка 

Ідуць працяглыя 
дажджы.  

І, здаецца, адкуль 
тут узяцца 
весялосці? 

 Але яна ёсць - 
вунь як ляцяць 

пырскі 
 з  лужыны!  

Для брылеўскіх 
качак 

такое надвор’е 
самае прыгожае 
і цудоўнае. І ў нас, 

угледзеўшых 
такую  

жыццярадаснасць, 
весялей робіцца 

на сэрцы. І дождж 
здаецца ўжо 
 не такім 

шэрым і нудным... 

дбылося тое, што і павінна было ад- 
быцца:  гістарычная  частка  “Бры- 
леўскага   летапісу”   з   цягам  часу 

зрабілася даволі важкай і “папрасілася” у  
асобнае выданне.   У верасні ў Брылях па- 
чне выдавацца новы бюлетэнь - “Брылеў- 
ская мінуўшчына”.  З “Брылеўскага лета- 

пісу”  туды  ўвойдуць  такія  раздзелы  як 
“Гартаючы  пажоўклыя  старонкі”, ”Наш 
архіў”, ”Скарбы фамільных архіваў”.  Бу- 
дуць  друкавацца  ўспаміны  нашых адна- 
вяскоўцаў  пра  мінулае,  а  таксама  ціка- 
выя гістарычныя публікацыі з іншых вы- 
данняў,  у якіх  так ці інакш узгадваюцца 
нашы вёскі і наваколле.  Хочацца  спадзя- 
вацца, што новае выданне рупліва  і  з  го- 
нарам будзе выконваць сваю місію.  

віншуе 
 Алу Міхайлаўну ЯЦКОВУ 

і Мікалая Адамавіча ЯЦКОВА 

   працоўнай дзейнасці 
 ў Брылеўскім сельскім 
        Доме культуры  
 і  Брылеўскай сельскай 
            бібліятэцы. 

         Валянціну Макараўну 
                 МЯШКОВУ 


